9

ԱՄՓՈՓԱԹԵՐԹ
[bookmark: _Hlk137043921]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒՆԻՍԻ 29-Ի N 993-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 21-Ի N 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 16-Ի N 142-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ

	1. Ֆինանսների նախարարություն
	05.07.2023թ.

	
	N 01/11-1/13188-2023

	Առաջարկություններ և դիտողություններ չունի:
	Ընդունվել է: 


	2. Առողջապահության նախարարություն
	28.06.2023թ.

	
	ԼՆ/04/14860-2023

	Առաջարկություններ և դիտողություններ չունի:

	Ընդունվել է: 


	3. Էկոնոմիկայի նախարարություն
	28.06.2023թ.

	
	N 01/12163-2023

	Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ փոփոխություններ և լրացումներ կատարելու մասին, «Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության կառավարության 2017 թվականի փետրվարի 16-ի N 142-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշումների նախագծերի վերաբերյալ հայտնում եմ հետևյալը․
1․ «Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկվում է՝ որոշմամբ հաստատված հավելվածներում «անասնաբուժական ծառայության» բառերը փոխարինել «սննդամթերքի անվտանգության տեսչական մարմնի» բառերով։







2․ Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ փոփոխություններ և լրացումներ կատարելու մասին և «Հայաստանի Հանրապետության կառավարության 2017 թվականի փետրվարի 16-ի N 142-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշումների նախագծերի վերաբերյալ տեղեկացնում եմ, որ «Հայաստանի Հանրապետության կառավարության 2017 թվականի փետրվարի 16-ի N 142-Ն որոշումն ուժը կորցրած ճանաչելու անհրաժեշտությունը բացակայում է, քանի որ վերը նշված որոշմամբ կարգավորվում են գյուղատնտեսական կենդանիների սպանդից գոյացած մթերքի՝ իրացման և վերամշակման համար նախատեսված մսեղիքի, կիսամսեղիքի և քառորդ մսեղիքի (այսուհետ` միս) և որսի կենդանիների սպանդից գոյացած մսեղիքի անասնաբուժական դրոշմման (այսուհետ` դրոշմում) հետ կապված հարաբերությունները, իսկ Հայաստանի Հանրապետության կառավարության 2006 թվականի հունիսի 29-ի N 993-Ն որոշմամբ կարգավորվում են սպանդանոցներում գյուղատնտեսական կենդանիների և թռչունների (այսուհետ` սպանդային կենդանիներ) սպանդի կազմակերպման հետ կապված հարաբերությունները և սպանդին ներկայացվող պահանջները: Ելնելով վերոգրյալից՝ անհրաժեշտ է դրոշման հետ կապված փոփոխությունները կատարել «Հայաստանի Հանրապետության կառավարության 2017 թվականի փետրվարի 16-ի N 142-Ն որոշման մեջ։
ՀՀ էկոնոմիկայի նախարարության կողմից մշակվել և շրջանառվել է ՀՀ կառավարության 2006 թվականի հունիսի 29-ի N 993-Ն և ՀՀ կառավարության 2010 թվականի հոկտեմբերի 21-ի N 1499-Ն որոշումները, մասնավորապես ՀՀ կառավարության 2006 թվականի հունիսի 29-ի N 993-Ն որոշման մեջ սահմանվել են սպանադանոցների գործունեության կասեցման և դադարեցման դեպքերը, պարտադիր սպանդանոցային մորթի պահանջների և խախտումների նկատմամբ հսկողության մեխանիզմները, սպանդանոցներին ներկայացվող լրացուցիչ պահանջները, մասանավորապես, որ սպանադանոցների սպանդային սրահները պետք է պարտադիր ապահովված լինեն տեսաձայնագրություն իրականացնող տեսահսկման համակարգերով, ինչպես նաև ՀՀ կառավարության 2010 թվականի հոկտեմբերի 21-ի N 1499-Ն որոշման մեջ փոփոխվել է N 5 ձևի անասնաբուժական վկայականի ներբեռնման ընթացակարգը, այսինքն վկայականը հնարավոր է ներբեռնել միայն այն դեպքում, եթե տեսահսկման համակարգը սպանդային սրահում նկարահանել է կենդանու սպանդը: ««Անասնաբուժության մասին» օրենքում լրացում կատարելու մասին», ««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացումներ կատարելու մասին» և ««Տեղական ինքնակառավարման մասին» օրենքում լրացում կատարելու մասին» օրենքների նախագծերի փաթեթը ընդունվելուց հետո համապատասխան որոշումները կներկայացվի ՀՀ վարչապետի աշխատակազմ։
Միաժամանակ համաձայն Կառավարության կառուցվածքի և գործունեության մասին օրենքի հավելվածի 15-րդ կետի` սննդամթերքի անվտանգության, անասնաբուժության և բուսասանիտարիայի ոլորտներում Կառավարության քաղաքականությունը մշակում և իրականացնում է Էկոնոմիկայի նախարարությունը։

	












Չի ընդունվել:
Նախագծով առաջարկվող փոփոխությունները՝ կապված ՀՀ կառավարության 2010 թվականի հոկտեմբերի 21-ի N 1499-Ն որոշման N 2 հավելվածի N N 1, 2, 3 ձևերում «տեսչական մարմնի» բառերը «ծառայության» բառով փոխարինելու անհրաժեշտությամբ՝ պայմանավորված է այն հանգամանքով, որ վերոնշյալ անասնաբուժական վկայականները տրվում են ոչ թե Տեսչական մարմնի կողմից, այլ անասնաբուժական ծառայություն իրականացվող ֆիզիկական և իրավաբանական անձանց կողմից: 


Չի ընդունվել:
Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի տրամաբանությունից բխում է, որ կենդանիների սպանդից գոյացած կենդանական ծագման մթերքի դրոշմումը իրականացվելու է սպանդանոցներում անասնաբուժասանիտարական փորձաքննության արդյունքում, մասնավորապես՝ խոշոր եղջերավոր կենդանիների սպանդից գոյացած կենդանական ծագման մթերքի վրա դրոշմվելու է N 5 ձևի անասնաբուժական վկայականի, ինչպես նաև կենդանու անհատական համարներով դրոշմները՝ յուրաքանչյուրը  բաղկացած իննանիշ թվերից, իսկ մանր եղջերավոր կենդանիների, խոզերի, եղջերուի, ուղտի, ձիու, էշի և ջորու սպանդից գոյացած կենդանական ծագման մթերքի վրա դրոշմվելու է միայն N 5 ձևի անասնաբուժական վկայականի համարով դրոշմը: 


	4. Սննդամթերքի անվտանգության տեսչական մարմին
	28.06.2023թ.

	
	N /03․2/8583-2023

	Առաջարկություններ և դիտողություններ չունի:
	Ընդունվել է: 


	5. Պետական եկամուտների կոմիտե

	04.07.2023թ.

	
	N 03/3-2/39668-2023

		«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 11, 12 և 13-րդ ենթակետերով` Հայաստանի Հանրապետության կառավարության 21.10.2010 թվականի N 1499-Ն որոշման (այսուհետ` Որոշում) 3-րդ հավելվածում առաջարկվող փոփոխության առնչությամբ հայտնում ենք, որ Որոշման 3-րդ հավելվածով հաստատված են Հայաստանի Հանրապետությունից կենդանիների, կենդանական ծագում ունեցող մթերքի, հումքի, կերերի, լրացակերերի ԱՊՀ երկրներ արտահանման համար տրվող անասնաբուժական սերտիֆիկատների ձևերը, իսկ ԵՏՀ 18.06.2010թ. «Եվրասիական տնտեսական միությունում անասնաբուժասանիտարական միջոցների կիրառման մասին» N 317 որոշմամբ հավաստագրի նման ձև նախատեսված չէ, հետևաբար առաջարկում ենք Որոշման 1-ին կետի 3-րդ ենթակետի, ինչպես նաև նշված նախագծի կարգավորումները, մասնավորապես` հավաստագրերի ձևերը համապատասխանեցնել ԵՏՀ 18.06.2010թ. N 317 որոշման կարգավորումներին:
	Չի ընդունվել:
«Եվրասիական տնտեսական միությունում անասնաբուժասանիտարական միջոցների կիրառման մասին» N 317 որոշմամբ հաստատված են անասնաբուժական սերտիֆիկատների միասնական ձևերը, որոնք Հայաստանի Հանրապետության կառավարության 2010 թվականի հոկտեմբերի 21-ի թվականի N 1499-Ն որոշման N 8 հավելվածով:


















	6. Արդարադատության նախարարություն
	01.08.2023թ.

	
	N 035/45160-2023

		«Հայաստանի Հանրապետության կառավարության 2017 թվականի փետրվարի 16-ի N 142-Ն որոշումն ուժը կորցրած ճանաչելու» Հայաստանի Հանրապետության կառավարության որոշման նախագծի 2-րդ կետի համաձայն՝ սույն որոշումն ուժի մեջ է 2023 թվականի հուլիսի 15-ից: Այս կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 23-րդ հոդվածի 1-ին մասը, համաձայն որի՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես: Նշվածը հիմք ընդունելով՝ գտնում ենք, որ ուժի մեջ մտնելու վերաբերյալ դրույթը խնդրահարույց է և ունի վերանայման կարիք: Նույն դիտողությունը վերաբերում է նաև «Հայաստանի Հանրապետության կառավարության 2006 թվականի հունիսի 29-ի N 993-Ն որոշման մեջ փոփոխություններ և լրացումներ կատարելու մասին» (այսուհետ՝ Նախագիծ) և «Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ և լրացումներ կատարելու մասին» (այսուհետ՝ Նախագիծ 1) Հայաստանի Հանրապետության կառավարության որոշումների նախագծերի ուժի մեջ մտնելու ժամկետներին:

Նախագծի վերաբերյալ հայտնում ենք հետևյալը.
1. Նախագծի 1-ին կետի 2-րդ ենթակետի «30-րդ կետի 1-ին պարբերությունում» ձևակերպումն անհրաժեշտ է վերանայել՝ նկատի ունենալով, որ նշված պարբերությունում «անասնաբուժական դրոշմակնքում» բառեր առկա չեն:
2. Նախագծի 1-ին կետի 3-րդ ենթակետով նոր լրացվող 22.1-ին կետում անհրաժեշտ է հստակեցնել, թե որ իրավական ակտի N 5 ձևի անասնաբուժական վկայականին է կարգավորումը վերաբերում: Նույն դիտողությունը վերաբերում է Նախագծի բոլոր համանման կարգավորումներին:
3. Նախագծի 1-ին կետի 4-րդ ենթակետով նոր լրացվող 30.2-րդ կետի 5-րդ ենթակետի համաձայն՝ կենդանական ծագման մթերքի դրոշմումը կատարվում է հետևյալ կերպ՝ թռչունի, ճագարի, նապաստակի, կուղբի, ճահճակուղբի մսեղիքի փաթեթավորման դեպքում օգտագործվում են վարդագույն և կանաչ թղթյա պիտակներ՝ 15 x 90 մմ չափսերով: Պիտակի ներկված մասի երկարությունը պետք է լինի 60 մմ: Պիտակի վրա նշվում է սպանդ իրականացրած կազմակերպության անվանումը: Այս կապակցությամբ անհրաժեշտ է նկատի ունենալ Հայաստանի Հանրապետության կառավարության 2006 թվականի հունիսի 29-ի N 993-Ն որոշման հավելվածի 2-րդ կետը, համաձայն որի՝ սպանդային կենդանիներ են համարվում 14 օրականից բարձր հասակի առողջ, այդ թվում` անբավարար բտված, թերզարգացած, ստերջ, ամորձատված, ոչ մթերատու, տարերային աղետի արդյունքում անկման վտանգված, ինչպես նաև խոտանված` աճեցման և բտման համար ոչ պիտանի, մեխանիկական չվերականգնվող վնասվածքներով, արատներով, ոչ վարակիչ հիվանդություններով հիվանդ և նորմայի սահմաններում մարմնի ջերմաստիճան ունեցող տավարը, գոմեշը, եղջերուն, ուղտը, ոչխարը, այծը, խոզը, ձին, էշը, ջորին, կուղբը, ջրաքիսը, ճագարը, հավը, սագը, բադը, հնդկահավը, ջայլամը, խայտահավը և լորը: Տվյալ դեպքում, Նախագծով նախատեսված կարգավորումը վերաբերում է նապաստակի և ճահճակուղբի մսեղիքի փաթեթավորմանը, մինչդեռ նշված հավելվածով այդ մասով կարգավորումները բացակայում են: Նշվածը հիմք ընդունելով՝ անհրաժեշտ է նապաստակի և ճահճակուղբի վերաբերյալ կարգավորումները վերանայել: Նույն դիտողությունը վերաբերում է նաև Նախագծի համանման կարգավորումներին: Բացի այդ, նշված ենթակետով նկարագրվում է պիտակների ձևը, սակայն պարզ չէ, թե որ իրավական ակտով են հաստատված այդ պիտակների ձևերը: Նշվածը հիմք ընդունելով՝ անհրաժեշտ է հղում կատարել այն իրավական ակտին, որով սահմանված է պիտակը: Նույն դիտողությունը վերաբերում է Նախագծի 1-ին կետի 4-րդ ենթակետով նոր լրացվող 30.2-րդ կետի 7-րդ ենթակետով նախատեսված դրոշմի նկարագրությանը:
4. Նախագծի 1-ին կետի 4-րդ ենթակետով նախատեսված լրացման արդյունքում Հայաստանի Հանրապետության կառավարության 2006 թվականի հունիսի 29-ի N 993-Ն որոշման հավելվածը կունենա երկու 30.2-րդ կետ: Նշվածը հիմք ընդունելով՝ անհրաժեշտ է նախատեսված լրացումը վերանայել և երկրորդ անգամ նշված 30.2-րդ կետը լրացնել որպես 30.3-րդ կետ:
5. Նախագծի 1-ին կետի 5-րդ ենթակետով նախատեսվում է 34-րդ կետը շարադրել նոր խմբագրությամբ, համաձայն որի՝ սպանդանոցային ծագման մթերքի համար N 5 ձևի անասնաբուժական վկայականը տրվում է սպանդի սկզբից նվազագույնը 1 ժամ հետո, առաքման ժամանակ՝ առաքվող յուրաքանչյուր խմբաքանակի համար: Գտնում ենք՝ անասնաբուժական վկայականի տրամադրման հետ կապված կարգավորումն ունի վերանայման կարիք, քանի որ նշված վկայականի լրացման և տրամադրման հետ կապված կարգավորումները նախատեսված են Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման N 1 հավելվածով:

Նախագիծ 1-ի վերաբերյալ հայտնում ենք հետևյալը.
1. Նախագիծ 1-ի 1-ին կետի 1-ին ենթակետով նոր լրացվող 4.2-րդ ենթակետում առաջարկում ենք հստակեցնել, թե որ ձևով սահմանված պիտակի պիտակի վերաբերյալ է կարգավորումը: Բացի այդ, նույն ենթակետում կիրառված օտարալեզու ձևակերպումների կապակցությամն անհրաժեշտ է նկատի ունենալ «Նորմատիվ իրավական ակտերի մասին» օրենքի 10-րդ հոդվածի 2-րդ մասը, համաձայն որի՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
2. Նախագիծ 1-ի 1-ին կետի 2-րդ ենթակետում «Տեսչական» բառն առաջարկում ենք փոխարինել «տեսչական» բառով:
3. Նախագիծ 1-ի 1-ին կետի 4-րդ ենթակետում «պիտակի պիտակն» բառերից առաջ անհրաժեշտ է լրացնել «,» կետադրական նշանը:
4. Նախագիծ 1-ի 1-ին կետի 5-րդ ենթակետում «և (կամ)» ձևակերպումն անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 16-րդ հոդվածի պահանջները:
5. Նախագիծ 1-ի 1-ին կետի 8-րդ ենթակետում «նպատակը» բառից առաջ անհրաժեշտ է լրացնել «,» կետադրական նշանը, իսկ «ստորագրությունը, սպանդանոցի կնիքը՝ առկայության դեպքում» բառերն անհրաժեշտ է փոխարինել «(ստորագրությունը, սպանդանոցի կնիքը՝ առկայության դեպքում)» բառերով: 
6. Նախագիծ 1-ի 1-ին կետի 9-րդ ենթակետում «համարը» բառից առաջ անհրաժեշտ է լրացնել «,» կետադրական նշանը, իսկ «ստացողի ստորագրությունը» բառերն անհրաժեշտ է փոխարինել «(ստացողի ստորագրությունը)» բառերով: 
7. Նախագիծ 1-ի 1-ին կետի 14-րդ ենթակետով Որոշման N 5 հավելվածի 9-րդ ձևում նախատեսված փոփոխությունն անհրաժեշտ է վերանայել՝ նկատի ունենալով, որ նշված ձևում «պետական անասնաբուժական տեսչական մարմնի» բառեր առկա չեն:
	Ընդունվել է:
Նախագծերում կատարվել են համապատասխան փոփոխություններ:

Չի ընդունվել է:
Հիմք ընդունելով այն հանգամանքը, որ  Հայաստանի Հանրապետության կառավարության 2006 թվականի հունիսի 29-ի N 993-Ն որոշմամբ սահմանվում են սպանդանոցներին ներկայացվող պահանջները, հետևաբար՝ սպանդի  կազմակերպումից առաջ անասնաբուժական վկայականի տրամադրումը, որպես սպանդանեցներին ներկայացվող պահանջ նպատակահարմար է կանոնակարագել վերոնշյալ  որոշմամբ:



Չի ընդունվել:
Հիմք ընդունելով այն հանգամանքը, որ N 5 ձևի անասնաբուժական վկայականի պիտակի պիտակի ձևը սահմանված է  նախագծի  հավելվածով:
Ինչ վերաբերվում է  նախագծում կիրառված օտարալեզու ձևակերպումներին, ապա հայտնում եմ, որ օգտագործված «արագ արձագանքման կոդի (Quick Response (QR) code)» սահմանումը չի հակասում «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջներին, քանի որ նշված է հայերեն սահմանումւ, իսկ փակագծերում  նաև օգտագործվող անգլերեն տերմինը:

